Зарқын Тайшыбай, 

М.Қозыбаев атындағы 
СҚУ-дың профессоры.
Мағжаннан оқығандар
Қазақстан Респубяикасы Орталық архивінің 1187-қорында Сібірде Совет үкіметі қулаған кезде Омбыда ашылған мұғалімдер курсының менгерушісі Мағжан Жұма- баевтың сабақ жүктемесі жөнінде дерек сақталған: қазақ тілі 5 сағат, педагогика 5 сағат, тарих 2 сағат, мінез-құлық 2 сағат, көркем жазу 1 сағат.
Әуелде курс тыңдаушылары тізімінде 23 адам тіркелген. Олар Омбы уезінің Қорған болысынан Абдолла Мубасаров 20 жаста, Қызылғақ болысынан Ешмұқан Белгібаев 17 жаста және Олжагелді Сейтбақин 29 жаста, Петропавл уезінің Қанжығалы болысынан Дәрмен Әлин 17 жаста, Семей уезінінің Айғыржал болысынан Балабек Қаңтарбаев 22 жаста, Қарқаралы уезінің Едірей болысынан Жүсіп Ырысбаев 20 жаста, Омбы уезінің Қорған болысынан Жақсылық Нұрбаев 25 жаста, Слеті болысынан Сағит Сәдуақасов 16 жаста, Қызылғақ болысынан Шәймерден Садыров 17 жаста, Покров болысынан Хасен Ибраев 19 жаста, Петропавл уезі Жайсары болысынан Нығметолла Нұрғалиев 22 жаста, Омбы болысынан Шаяхмет Бұлқайыров 25 жаста, Петропавл уезі Таузар болысынан Сәбит Мұқанов 18жаста...
1919 жылғы 19 наурызда облыстық земство басқармасы педкурс тыңдаушыларын осы бағаларымен тарату туралы қаулы алды. Себебі белгілі. Кеңес өкіметі қайта орнап, азамат соғысы өршіп тұрған кезде қаражат тапшы болды. Тіпті басталған бірталай жұмыстардың аяқталмай қалған түсініксіз жағдайлары бар.

